
Hayagriva Stutih

ஹயக்³ரீவஸ்துதி:

லஸதா³ஸ்ய ஹயக்³ரீவ லஸதோ³ஷ்ட²த்³வயாருண ।
லஸத்³த³ந்தாவலீஶோப⁴ ஹயக்³ரீவ லஸத்ஸ்மித ॥ 1॥
லஸத்பா²ல ஹயக்³ரீவ லஸத்குந்தலமஸ்தக ।
லஸத்கர்ண ஹயக்³ரீவ லஸந்நயநபங்கஜ ॥ 2॥
லஸத்³வீக்ஷ ஹயக்³ரீவ லஸத்³ப்⁴ரூமண்ட³லத்³வய ।
லஸத்³க்³ரீவ ஹயக்³ரீவ லஸத்³த⁴ஸ்த லஸத்³பு⁴ஜ ॥ 3॥
லஸத்பார்ஶ்வ லஸத்ப்ரு’ஷ்ட² கக்ஷாம்ஸயுக³ஸுந்த³ர ।
ஹயக்³ரீவ லஸத்³வக்ஷ:ஸ்தநமத்⁴ய வலித்ரய ॥ 4॥
ஹயக்³ரீவ லஸத்குக்ஷே லஸத்³ரோமலதாஞ்சித ।
ஹயக்³ரீவ லஸந்நாபே⁴ லஸத்கடியுகா³ந்தர ॥ 5॥
லஸதூ³ரோ ஹயக்³ரீவ லஸஜ்ஜாநுயுக³ப்ரப⁴ ।
ஹயக்³ரீவ லஸஜ்ஜாங்கா⁴யுக்³ம பாதா³ம்பு³ஜத்³வய ॥ 6॥
ஹயக்³ரீவ லஸத்பாத³தலரேகா²ருணத்³யுதே ।
லஸந்நகா²ங்கு³லீஶோப⁴ ஹயக்³ரீவாதிஸுந்த³ர ॥ 7॥
லஸத்கிரீடகேயூரகங்கணாங்க³த³குண்ட³ல ।
ஹயக்³ரீவ லஸத்³ரத்நஹாரகௌஸ்துப⁴மண்ட³ந ॥ 8॥
ஹயக்³ரீவ லஸந்மத்⁴ய லஸச்சந்த³நசர்சித ।
லஸத்³ரத்நமயாகல்ப ஶ்ரீவத்ஸக்ரு’தபூ⁴ஷண ॥ 9॥
ஹயக்³ரீவ லஸத்காஞ்சீரத்நகிங்கிணிமேக²ல ।
ஹயக்³ரீவ லஸத்³வஸ்த்ர மணிநூபுரமண்டி³த ॥ 10॥
ஹயக்³ரீவேந்து³பி³ம்ப³ஸ்த²லஸச்ச²ங்கா²க்ஷபுஸ்தக ।
லஸந்முத்³ர ஹயக்³ரீவ லஸதி³ந்து³ஸமத்³யுதே ॥ 11॥
ஹயக்³ரீவ ரமாஹஸ்தரத்நகும்ப⁴ஸ்ரு’தாம்ரு’த ।

ஹயக்³ரீவஸ்துதி:

ஹயக்³ரீவ ஸமாநஶ்ரீசதூரூபோப்ரஸேவித ॥ 12॥
ஹயக்³ரீவ ஸுரஶ்ரேஷ்ட²ஹயக்³ரீவ ஸுரப்ரிய ।
ஹயக்³ரீவ ஸுராராத்⁴ய ஜய ஶிஷ்டஜயேஷ்டத³॥ 13॥
ஹயக்³ரீவ மஹாவீர்ய ஹயக்³ரீவ மஹாப³ல ।
ஹயக்³ரீவ மஹாதை⁴ர்ய ஜய து³ஷ்டவிநஷ்டித³॥ 14॥
ப⁴யம் ம்ரு’த்யும் க்ஷயம் வ்யர்த²வ்யயம் நாநாமயம் ச மே ।
ஹரே ஸம்ஹர தை³த்யாரே ஹரே நரஹரே யதா²॥ 15॥
ப⁴க்திம் ஶக்திம் விரக்திம் ச ப⁴க்திம் முக்திம் ச யுக்தித³ ।
ஹரே மே தே³ஹி தை³த்யாரே ஹரே நரஹரே யதா²॥ 16॥
ஸதா³ஸர்வேஷ்டலாபா⁴ய ஸர்வாநிஷ்டநிவ்ரு’த்தயே ।
ஹயக்³ரீவஸ்துதி: பாட்²யா வாதி³ராஜயதீரிதா ॥ 17॥
சிந்தாமணிர்ஹயக்³ரீவோ வஶே யஸ்ய நிஷேவித: ।
ஸோऽபி ஸர்வார்த²தோ³ ந்ரூ’ணாம் கிமுதாஸௌ ஹயாநந:॥ 18॥
இதி ஶ்ரீமத்³வாதி³ராஜபூஜ்யசரணவிரசிதா
ஹயக்³ரீவஸ்துதி:ஸம்பூர்ணா ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

